
Útdráttur 

Tilgangur þessa verkefnis er að meta möguleg efnahagsleg áhrif Garðarshólma, 

menningar- og fræðaseturs, á sveitarfélagið Norðurþing. Í því samhengi er farið yfir hvað 

felst í svæðahagfræði, þar sem umfjöllun um efnahagslegu áhrifin byggir að mestu leyti 

á að horft sé á viðfangsefnið út frá því sjónarmiði.  Til að geta metið efnahagsleg áhrif er 

fræðileg umfjöllun um margfeldisáhrif og mögulegar aðferðir við mat á þeim. Þær 

aðferðir sem teknar eru fyrir eru grunnmargfaldaralíkanið, Keynesíski 

svæðamargfaldarinn, aðfanga- og afurðargreining og sértæka líkanið. Ein af aðferðunum 

er að lokum valin til að beita á Garðarshólma. Við mat á efnahagslegum áhrifum 

Garðarshólma er horft til  áhrifa sem koma til á framkvæmdastigi og vegna starfsemi 

setursins og að lokum heildaráhrif fundin. Niðurstöðurnar sýna að töluverð efnahagsleg 

áhrif geta orðið af Garðarshólma og liggja heildaráhrifin á bilinu 1,3 – 1,6 milljarðar 

króna að núvirði. 

1 Inngangur 

Efnahagsleg áhrif hafa verið metin um áratugaskeið af hinum ýmsu aðilum. Upp úr 1950 

fóru menn hins vegar að gera sér grein fyrir mikilvægi útflutningsgreina á hagkerfi 

svæða og efnahagslegra áhrifa þeirra. Áður hafði mestmegnis verið horft til 

þjóðhagfræði og rekstrarhagfræði, en lítið hafði verið horft til svæðahagfræði og hversu 

mikilvægt væri að meta uppbyggingu og innviði svæða.   

Margir kannast eflaust við að hafa heyrt talað um efnahagsleg, margfeldis og afleidd 

áhrif nýrrar stóriðju eða stærri framkvæmda á Íslandi og einhverja tölu þar nefnda. Hvað 

er það sem liggur að baki þessum tölum og hvað fellst í þessum áhrifum?  

Þegar fyrirtæki eða fjárfestar vilja hefja starfsemi á nýju svæði hjálpar það oft til að 

geta sýnt fram á hversu mikið starfsemin muni skila svæðinu í auknum störfum og 

tekjum í hagkerfið.  

Margar aðferðir hafa verið settar fram til að meta efnahagsleg áhrif af uppbyggingu 

og starfsemi stórra framkvæmda. Allt frá því að meta áhrif á atvinnu til tekna hagkerfa. 

Nú er svo komið að fyrirhugað er að byggja upp og setja af stað menningar- og fræða-

setrið Garðarshólma á Húsavík. Mikilvægt er fyrir verkefni sem þetta að njóta stuðnings 

og velvilja sveitarfélagsins Norðurþings og íbúa þess. Því er mikilvægt að geta metið 

efnahagsleg áhrif af starfsemi og uppbyggingu þess á Norðurþing. 

Í þessari ritgerð verður því leitast við að svara spurningunni „Hver eru efnahagsleg 

áhrif Garðarshólma á sveitarfélagið Norðurþing?“. Til þess að geta svarað henni verður 

fjallað um svæðahagfræði og efnahagsleg áhrif skilgreind. Farið verður yfir 

margfeldisáhrif, tegundir þeirra og aðferðir til að meta margfeldisáhrif. Að því loknu 

verður Garðarshólmi tekinn fyrir. Skil verða gerð á starfsemi setursins og að lokum 

verður einni af aðferðunum sem fjallað er um beitt til að meta efnahagsleg áhrif af 

Garðarshólma á Norðurþing. Í ritgerðinni verður reynt eftir fremsta megni að tengja 

skrifin svæðahagfræði og ferðaþjónustu. 

Markmiðið með ritgerðinni er almenn fræðsla um efnahagsleg áhrif svæða og 

aðferðir til að meta þau, en einnig að hún hafi hagnýtt gildi fyrir þá aðila sem standa að 

Garðarshólma og mat á efnahagslegum áhrifum hans af hlutlausum aðila. 

2 Svæðahagfræði 

Hagkerfi eru hreyfanleg eining, eðli og afleiðingar breytinga í þessum kerfum geta haft 

verulega þýðingu. Slíkar breytingar hafa áhrif á velferð einstaklinga og ekki síst félagsleg 

og pólitísk viðfangsefni samfélags og þjóðar. Í því samhengi tekur svæðahagfræði (e. 

spatial economics), sem er tiltölulega ung grein innan hagfræðinnar,  yfir staðbundið 

eðli hagkerfa ef svo má að orði komast. Svæðahagfræðin leitast við að greina þá þætti 

sem stjórna dreifingu atvinnustarfsemi svæðisins og þætti sem hafa mikilvægar 

afleiðingar á einstaklinga og samfélög (Giarratani & Hoover, 1984).  

 

Mynd 1. Svæðisbundið hagkerfi. (Fujita, Krugman, & Venables, 2001) 

Svæðahagfræði reynir að útskýra staðsetningu framleiðslu og íbúa þjóðar (Eatwell, 

Milgate, & Newman, 1987). Hagfræðingar hafa sett fram þrjár spurningar sem gefa góða 

lýsingu á svæðahagfræði: Hvar, af hverju og hvernig? (Dicken & Lloyd, 1990).  

 Á hvaða hátt er atvinnustarfsemi skipulögð á yfirborði jarðarinnar og hvernig 
hafa slík staðbundin form eða mynstur breyst með tímanum? 

 Af hverju er atvinnustarfsemi skipulögð staðbundin á þennan veg eða hver er 
undirliggjandi ástæða þess að atvinnustarfsemi er þar staðsett? 

 Hvernig hefur skipulag staðbundnu atvinnustarfseminnar áhrif á þróunarferli 
hagkerfisins og aðra félagslega þætti? 

Landsvæði hafa mismunandi frjósemi, jarðveg, hitastig og auðlindir. Engin tvö 

landsvæði eru eins og ekkert eitt landsvæði getur framleitt allar vörur fyrir eitt hagkerfi. 

Þess vegna hafa byggst upp bæir, borgir og framleiðslusvæði. Til að mynda má nefna 

Silicon Valley sem hefur að geyma sérstök hráefni í vinnslu á afurðum og Hollywood sem 

er borg kvikmyndaframleiðslu og vínframleiðslu vegna mikils sólskins (Fujita, Krugman, 

& Venables, 2001). Á Íslandi má nefna nokkur dæmi um þessa þróun, t.d. svæði sem 

hafa stóriðju sem sækir í ódýrt og mikið magn rafmagns svæðis og einnig sjávarpláss t.d. 

Vopnafjörður vegna nálægðar sinnar og hagstæðrar staðsetningar við helstu fiskimið 

landsins.  

Tekjur og atvinnuhorfur geta því verið ólíkar eftir svæðum og eru þar ýmsir þættir 

sem geta spilað inn í, s.s. aldur íbúa og verksmiðja, samsetning iðnaðar og tengsl við 

önnur svæði. Ljóst er að aukin fjárfesting eða aukinn fjöldi ferðamanna á svæði getur 

haft mikil áhrif á bæði tekjur og atvinnustig svæðisins (Armstrong & Taylor, 2000)  

Svæði er að nokkru leyti eins og þjóð á þann veg að vöruskipti eiga sér stað á milli 

þess og annarra hagkerfa heimsins. Munur á staðsetningu framboðs leiðir til 

mismunandi framleiðslu svæða og þar af leiðandi vöruskipta á milli svæða, líkt og á milli 

þjóða (Eatwell, Milgate, & Newman, 1987). Einn helsti munurinn á svæði og þjóð er að 

svæðahagkerfi eru mun opnari en hagkerfi þjóðanna, t.a.m. er enginn tollur á 

vöruskiptum milli svæða (Armstrong & Taylor,1993). Að auki liggur mikill munur í 

hreyfingu vinnuafls, það getur oft ekki farið óhindrað á milli landa en getur flust til að 

eigin vilja á milli svæða. Auk þess geta svæði ekki verið með sjálfstæða peningastefnu, 

líkt og þjóðir hafa (Eatwell, Milgate, & Newman, 1987).  

Margar tilraunir hafa verið gerðar til að búa til líkön af uppbyggingu staðbundinna 

hagkerfa til að fá betri skilning á því hvað hefur áhrif á tekjur og atvinnu svæða. 

Mögulegt hefur verið að búa til almenn líkön til að meta hvað ákveður tekjur og atvinnu 

í öllum tegundum svæða. Stuðst hefur við tvö líkön sem tekin eru úr þjóðhagfræði og 

aðlöguð að svæðahagfræði: Keynesíska tekju/útgjalda aðferðin og aðfanga- og 

afurðagreining auk nokkurra annar aðferða (Armstrong & Taylor,1993). Aðferðirnar 

verða útskýrðar nánar í kafla 4.  

3 Efnahagsleg áhrif  

Ferðamennska, hvar sem hún kemur fyrir, hefur í för með sér fjölbreytileg efnahagsleg 

áhrif sem hægt er að greina með tilliti til lands eða landsvæðis. Ferðamennska hefur 

áhrif á hagkerfi þar sem hún á sér stað með  mismunandi leiðum. Útgjöld ferðamanna 

hækka tekjur svæðisins með beinum, óbeinum og afleiddum áhrifum sem farið verður 

betur yfir hér á eftir.           

Umfang efnahagslegra áhrifa af ferðamennsku er ákvarðað með nokkrum þáttum. 

Þróunarstig efnahagssvæðis þar sem ferðamennskan á sér stað, fjölbreytni í 

atvinnustarfsemi og hversu mikið hagkerfið er háð innflutningi á vörum, þjónustu og 

fjármagni vegur þar einna mest. Aukin atvinnustarfsemi í kjölfar aukinna útgjalda 

ferðamanna hefur ekki einungis áhrif á einkageirann heldur líka opinbera geirann. Hluti 

af því sem dregur ferðamenn að, felst í þjónustu líkt og frístunda- og íþróttaiðjur, söfn 

og minnisvarðar um sögulega atburði og fólk. Afþreyingarnar eru oft útvegaðar eða 

reknar af ríkinu eða sveitarfélögum. Ríkið hefur einnig tekjur af eftirspurn ferðamanna 

eftir vörum og þjónustu hvort sem það er í gegnum einkageirann eða opinbera geirann í 

gegnum skatta (Stynes, 1996).  

Ferðaþjónusta hefur skilað miklu til landa með aukinni fjölbreytni í atvinnustarfsemi 

og hjálpað við að jafna svæðisbundið ójafnvægi.     

Efnahagslegum áhrifum er almennt skipt í þrennt, eftir því hverskonar áhrif er um að 

ræða. Þeim er skipt upp í bein áhrif, óbein áhrif og afleidd áhrif.  

3.1 Bein áhrif 

Til beinna efnahagslegra áhrifa (e. direct effect) teljast þær breytingar á 

atvinnustarfsemi sem hafa bein tengsl við ferðaþjónustu vegna aukinna útgjalda 

ferðamanna.  Talað er um bein áhrif sem fyrsta flæði peninga frá ferðamönnum og eru 

mestu áhrifin vegna þeirra í frumgreinum ferðaþjónustunnar, þ.e. gistingu, 

veitingastöðum, fólksflutningum, afþreyingu og endursölu. Aukin útgjöld ferðamanna í 

frumgreinunum og tengdar breytingar á útgjöldum hverrar greinar vegna þeirra teljast 

til beinna áhrifa s.s. laun,  aukin störf, skattar, vörur og þjónusta (Stynes, 1996). 

3.2 Óbein áhrif        

Óbein áhrif (e. indirect effect) verða til þegar framleiðsla eða atvinnustarfsemi breytist 

vegna endurtekinna útgjalda hjá atvinnugreinum, sem styðja við frumgreinar 

ferðaþjónustunnar, vegna aukinna útgjalda ferðamanna (Stynes, 1996). 

Efnahagshringrás myndast þar sem aðföng í ferðaþjónustu skapa tekjur fyrir fyrirtæki 

utan hennar sem svo aftur skapa tekjur fyrir önnur fyrirtæki með kaupum á aðföngum 

innan þess svæðis sem verið er að skoða (Stynes, 1996). Erfitt og tímafrekt getur verið 

að framkvæma greiningu á óbeinum áhrifum án mikils tilkostnaðar. Möguleg leið til að 

meta óbein áhrif er að styðjast við gögn sem fram koma í aðfanga-afurðartöflum 

(Samgönguráðuneytið, 2004). 

3.3 Afleidd áhrif  

Afleidd áhrif (e. induced effects) eru breytingar á atvinnustarfsemi vegna 

heimilisútgjalda sem tengjast bæði beinum og óbeinum áhrifum af útgjöldum 

ferðamanna. Aukin eftirspurn eftir vörum eða þjónustu ferðamanna kallar á aukið 

vinnuafl. Starfsmenn ferðaþjónustuaðila eða stuðningsaðila þeirra, sem eru beint eða 

óbeint styrktir af útgjöldum ferðamanna, eyða tekjum sínum að mestu leyti í 

heimahéraði í t.a.m. húsnæði, flutninga, þjónustu og aðrar nauðsynjar á svæðinu. 

Myndast við það ákveðin hringrás fjármagns í hagkerfinu. Tekjur og aukin vinna á 

svæðinu vegna aukinna útgjalda heimilanna vegna hærri launa eða tekna aðila eru 

afleidd áhrif (Stynes, 1996).  

Óbein áhrif og afleidd áhrif eru svokölluð annars stig áhrif (e. secondary effects) og 

tengjast því beint hversu mikið fyrirtæki og heimili innan svæðis versla við fyrirtæki í 

heimahéraði. Breyting á eyðslu ferðamanna getur því haft mikil og víðtæk áhrif á hvern 

geira efnahagslífsins á svæðinu (Stynes, 1996).  

4 Margfeldisáhrif 

Fjöldi starfa og tekjur sem skapast í þjónustugreinum og atvinnugreinum  sem framleiða 

vöru og þjónustu innan svæðis vegna útflutningsgreina eru margfeldisáhrif (e. multiple 

effects) (Sasaki, 1964). Margfeldisáhrif eru því staðbundin efnahagsleg áhrif 

útflutningsgreina sem flytja út af svæði vörur og þjónustu (Vífill Karlsson, 2007). 

Margfeldisáhrifin taka því bæði til óbeinna og afleiddra áhrifa af tekjum vegna 

ferðaþjónustu þar sem tekjurnar eru notaðar af þjónustugreinum til að greiða fyrir aðra 

vöru eða þjónustu á svæðinu. Margfeldisáhrifin eiga því að sýna hversu oft peningarnir 

velta í hagkerfi svæðisins (Rannveig Guðmundsdóttir og Andri. Ívarsson, 2008).  

Hafa verður í huga að þjónustugreinar eru atvinnugreinar sem þjónusta fyrirtæki og 

einstaklinga, sem starfa eða búa innan svæðisins, og selja þeim vöru eða þjónustu. 

Fyrirtæki geta hins vegar einnig verið flokkuð sem þjónustu- og útflutningsfyrirtæki að 

hluta þar sem þau selja aðilum bæði utan og innan svæðisins (Vífill Karlsson, 2007). 

Við mat á margfeldisáhrifum þarf að huga að og gera ráð fyrir leka (e. leakage) úr 

hagkerfinu. Leki verður til þegar fjármagn sleppur út úr hagkerfi svæðisins með því að 

neytendur þ.e. heimili, fyrirtæki og sveitarfélagið, kaupa þjónustu og vörur frá aðila utan 

svæðisins. Því meiri sem lekinn er, því lægri verða margfeldisáhrifin. Til að mynda verður 

leki strax til í fyrstu útgjöldum ferðamanna þegar þeir kaupa vöru sem framleidd er utan 

hagkerfisins og verða því engin svæðisáhrif af framleiðslu þeirra (Stynes, 1996). 

4.1 Tegundir margfeldisáhrifa 

Hægt er að meta margfeldisáhrif á mismunandi vegu og fer eftir því hvaða annars stigs 

áhrif (e. secondary effects) eru til skoðunar og hvaða mælieining á atvinnustarfsemi, 

(sölu, tekjur og atvinnu) er notuð. Í flestum tilfellum er stuðst við margfeldisáhrif á  

annars vegar atvinnu og hins vegar tekjur (Vífill Karlsson, 2007). 

Atvinnumargfaldarinn (e. employment multiplier) segir til um hvað hvert starf í 

útflutningsgreinum skapar mörg ný störf í þjónustugreinum. Tekjumargfaldarinn (e. 

income multiplier) er hins vegar mælikvarði á aukningu tekna þjónustugreina vegna 

aukinna útgjalda ferðamanna til útflutningsgreina (Witt & Moutinho, 1995). Í flestum 

tilfellum eru tekjur ekki brotnar upp á milli atvinnugreina og heimila þar sem í 

þjóðhagfræðinni er enginn munur gerður þar á milli, tekjur atvinnugreinanna eru tekjur 

heimilanna (Vífill Karlsson, 2007) .  

Til að meta margfeldisáhrif af starfsemi ferðaþjónustu má beita hinum ýmsu 

aðferðum sem horfa til mismunandi þátta og þarfnast misjafnlega mikilla upplýsinga og 

fyrirhafnar. Hægt er að skipta ferðamennskumargföldurum í þrjár tegundir.  Margfaldari 

af tegund I (e. type I multiplier ), lýsir hlutfalli beinna og óbeinna tekna, sem verða til við 

breytingar á útgjöldum ferðamanna á móti breytingum í beinum tekjum sem verða til, 

sjá formúlu 1 (Witt & Moutinho, 1995). 

    

Tegund II lýsir hlutfalli samtölu beinna, óbeinna og afleiddra tekna, sem verða til við 

breytingar á útgjöldum ferðamanna á móti breytingum í beinum tekjum.   

Tegund III lýsir sama hlutfalli og Tegund II en leyfir líka breytingar sem verða á 

neysluhegðun sem gætu orðið við tekjubreytingar í hagkerfinu (Witt & Moutinho, 1995).  

 

Í stað tekna í formúlu 1 og 2 má setja sölu- eða atvinnuviðmiðanir  til að fá 

sambærileg hlutföll af sölu- og atvinnuáhrifum. Hlutfalls-margfaldara á að nota með 

varfærni. (Witt & Moutinho, 1995).           

Í formúlu 2 má sjá að sama jafnan er fyrir Tegundir II og III. Greinarmunur milli 

tegunda  II og III felst í tæknilegum mun á  því hvernig afleidd áhrif eru reiknuð. Tegund 

II gerir ráð fyrir heimilum sem grein í hagkerfinu á meðan tegund III hefur heimilin 

utanaðkomandi (e. exogenous) (Stynes, 1996). 

 

 

 

 

 

 

                         

(1) 

(2) 



 

15 

4.2 Aðferðir við útreikning margfeldisáhrifa 

Aðferðir sem notaðar hafa verið við meta margfeldisáhrif eru nokkuð mismunandi og 

verður fjallað fræðilega um nokkrar aðferðir. Litið verður á grunnmargfaldaralíkanið,  

Keynesíska svæðamargfaldaralíkanið, aðfanga- og afurðalíkanið og sértæka líkanið.  

Allar hafa aðferðinar það sameiginlegt að vera einhverskonar nálgun til að geta metið 

áhrif innspýtingar fjármagns í hagkerfi. Misjafnt er eftir aðferðum hvort markmiðið sé að 

finna áhrif á atvinnu eða tekjur staðbundins hagkerfis. Í sumum tilfellum geta 

aðferðirnar leitt út báða þættina. Aðferðirnar krefjast mismunandi gagna og eru byggðar 

upp á mismunandi breytum. Allar eru þær góð nálgun á margfeldisáhrif en gefa þó 

misjafnlega ítarlegar og  áreiðanlegar niðurstöður. Reynt verður að greina frá þessum 

atriðum, kostum og göllum í fræðilegri umfjöllun um hverja aðferð. 

Áður en lengra er haldið skal það tekið fram að öll hagfræðileg hugtök eru miðuð við 

staðbundið hagkerfi nema annað sé sérstaklega tekið fram. Hér fylgja skýringar á 

nokkrum hugtökum sem verða notuð og innan sviga sést hvernig hugtökin verða notuð í 

textanum. 

4.2.1 Skýring hugtaka 

Staðbundið hagkerfi (hagkerfi): er hagkerfi ákveðins skilgreinds svæðis. Nær yfir allt 

sem tengist framleiðslu og neyslu á vörum og þjónustu á ákveðnu svæði, t.d. 

sveitarfélagi.  

Staðbundnar útflutningsgreinar (útflutningsgreinar): útflutningsgreinar innan 

hagkerfisins, fyrirtæki sem skapa tekjur vegna sölu á vöru eða þjónustu út fyrir hagkerfi 

svæðisins. Táknað með X. 

Staðbundnar þjónustugreinar (þjónustugreinar): þjónustugreinar innan hagkerfisins, 

fyrirtæki sem skapa tekjur vegna sölu á vöru og þjónustu til íbúa og fyrirtækja innan 

hagkerfisins. Táknað með D.                     

Svæðamargfaldari (margfaldari):  margfaldari sem metur áhrif innstreymis fjármagns 

inn í hagkerfið sem er til skoðunar.                    

Jaðarneysluhneigð:  er hlutfall af auknum tekjum sem eytt er til neyslu á vörum og 

þjónustu.                        

 Staðbundin jaðarneysluhneigð (jaðarneysluhneigð): er hlutfall af auknum tekjum 

sem notaðar eru til neyslu á vörum og þjónustu á tilteknu svæði. Táknað með b. 

Innflutningshneigð: hlutfall heildartekna sem varið er í innflutning þ.e. innflutningur 

á móti vergri landsframleiðslu.                                                

Staðbundin innflutningshneigð (innflutningshneigð): er hlutfall heildartekna 

ákveðins svæðis sem varið er í innflutning inn á svæðið þ.e. innflutningur á móti vergri 

framleiðslu svæðisins. Táknað með m.                  

Jaðarinnflutningshneigð: er hlutfall af auknum tekjum sem varið er í innflutning. 

Staðbundin fjárfestingahneigð (fjárfestingarhneigð): hlutfall tekna sem íbúar 

svæðisins setja í sparnað og nýta svo með tímanum til fjárfestingar á húsnæði og fleira á 

svæðinu. Táknað með d. 

Staðbundin neysla (neysla): eru útgjöld heimilanna sem eytt er á svæðinu.  

Staðbundið launahlutfall (launahlutfall): er hlutfall launa af heildartekjum í 

atvinnugrein. Táknað með c.                      

Tekjuskattur: skattur sem ríkið innheimtir af launum og tekjum einstaklinga. Táknað 

með t.  

Leki: er þegar fjármagn fer út úr hagkerfi svæðisins vegna kaupa á vörum og þjónustu 

utan þess. Táknað með .                         

 Staðbundin margfeldisáhrif (margfeldisáhrif): eru heildaráhrif á hagkerfi sem koma 

til vegna aukinna tekna útflutningsgreina í hagkerfinu. 

4.3 Grunnmargfaldaralíkanið  

Mikilvægi þess að meta áhrif útflutnings við mat á efnahagslegri stöðu svæða kom fram 

upp úr 1950 sem leiddi til fyrsta margfaldarans til að meta áhrif útflutningsfyrirtækja, 

þ.e. grunnmargfaldarans (e. economic base model) (Armstrong & Taylor, 1993).    

Grunnmargfaldarinn er mjög einfaldur og góður mælikvarði á áhrif útflutningsgreina 

á heildarumsvif hagkerfis þar sem hann metur áhrif útflutningsgreina á þjónustugreinar. 

Grunnmargfaldarinn er í raun atvinnumargfaldari þar sem líkanið getur einblínt á 

ársverk og lýsir því hvað eitt starf í útflutningsgreinum skilar mörgum störfum í 

þjónustugreinum (Vífill Karlsson, 2007). Störfum innan svæðisins er því skipt í tvo flokka 

líkt og sjá má í jöfnu 3.1. T stendur fyrir heildarfjölda starfa, X er fjöldi starfa í 

útflutningsgreinum og D er fjöldi starfa í þjónustugreinum. “Armstrong & Taylor (1993) 

leiða út jöfnuna“: 

 

Þjónustugreinunum er ætlað að þjónusta útflutningsgreinar og er sú tenging sýnd 

með einfaldri jöfnu. 

 

Þar sem d er jákvæður fasti. Með því að setja jöfnu (3.2) inn í jöfnu (3.1) í stað D fáum 

við: 

 

Tökum fyrsta mismun  (∆ = mismunur á milli tveggja punkta í tíma): 

 

Deilum í gegn með ∆X: 

 

sem sýnir að nýtt starf sem bætist við útflutningsgreinar mun leiða til aukningar í 

heildarstörfum sem samsvarar 1+d. Liðurinn 1+d er grunn-útflutnings-margfaldarinn. 

Þessi einfaldi útflutningsmargfaldari hefur nokkra veikleika. Í fyrsta lagi gætu störf 

innan þjónustugeirans ráðist af öðrum þáttum en útflutningsgreinum. Sett er þá fram 

önnur trúverðugri jafna sem tengir betur störf innan þjónustugreina við heildarstörf 

innan hagkerfisins: 

 

(3.1) 

(3.2) 

(3.4) 

(3.3) 

Þar sem  lýsir öðrum utanaðkomandi áhrifum á störf innan þjónustugreina. Því er 

 í raun sjálfstæður þáttur innan svæðisins. Setjum þá jöfnu (3.4) inní jöfnu (3.1) í stað 

D: 

 

Sem við svo leysum út fyrir T, 

 

Tökum svo aftur fyrsta mismun, 

 

sem segir til um að margfaldarinn sé 1/(1- ).  

Hægt er að finna margfaldarann ef við höfum T og X frá tveimur tímabilum með því 

að deila ∆T með ∆X (Armstrong & Taylor, 1993). 

Þegar talað er um grunnmargfaldarann er vísað til jöfnu 3.6 (Vífill Karlsson, 2007) . 

4.4 Keynesíska margfaldaralíkanið 

Keynesíska margfaldaralíkanið er þekkt aðferð og hefur verið mikið notuð við mat á 

efnahagslegum áhrifum. Farið verður í almenna fræðilega umfjöllun á líkaninu og svo 

verður farið yfir hvernig líkanið var notað við að meta efnahagsleg áhrif af nýju safni á 

Spáni. 

4.4.1 Fræðileg umfjöllun 

Keynesíski svæðamargfaldarinn (e. Keynesian regional multiplier model) eða Keynesíski 

tekjumargfaldarinn, eins og hann er oft nefndur, er aðferð til að meta hagkerfi og líkist 

hinu einfalda Keynesíska þjóðhagslíkani. Munurinn liggur einungis í því að útgjaldaliðir 

líkansins tengjast hagkerfi ákveðins svæðis í stað heillar þjóðar (Armstrong & Taylor, 

1993).  

Keynesíski tekjumargfaldarinn byggir á því að allt peningaflæði inn í hagkerfi muni 

valda auknum tekjum í því hagkerfi með margfeldi af fyrsta innstreymi fjármagns. Það er 

að segja, innstreymi peningamagns margfaldar áhrif sín á tekjur innan hagkerfisins (Llop, 

e.d). Til að sýna helstu tengsl í Keynesíska tekjumargfaldaranum er hægt að skilgreina 

tekjur af hagkerfi sem: 

(3.5) 

(3.6) 

þar sem verg svæðaframleiðsla eða tekjur (Y) er samtala einkaneyslu (C), fjárfestingu 

(I), samneyslu (G), útflutnings (X), að frádregnum innflutningi (M) (Armstrong & Taylor, 

1993). Tekjum heimilanna má skipta í launa- og fjármagnstekjur þar sem þær eru 

andvirði svæðaframleiðslunnar. Einkaneysla er því háð tekjum heimilanna.  

Margfeldi vergrar svæðaframleiðslu (Y) og jaðarneysluhneigðar (c) (e. marginal 

propensity to consume locally), gefur einfalt einkaneyslulíkan, C = cY, (Vífill Karlsson, 

2007) sem sett er inní jöfnu 4.1. Þá fáum við: 

 

Vífill Karlsson (2007) fjallar um útfærslur á tekjumargfaldaranum frá Charles M. 

Tiebout líkt og Lloyd & Dicken lögðu fram. Tiebout skilgreindi margfaldarann til lengri og 

skemmri tíma. Skipta á svæðinu í þrjár megin undirstöður: Útflutning, fjárfestingu og 

neyslu. Út frá þessum þremur flokkum myndast tekjur heimilanna á svæðinu á 

mismunandi hátt.  Til skemmri tíma litið segja Dicken & Lloyd (1990) að tekjur 

útflutningsgreina og fjárfestinga ráðist utan hagkerfisins.     

Tekjur þjónustugreina myndast aftur á móti á tvenna vegu. Annars vegar vegna 

jaðarneysluhneigðar og hins vegar launahlutfalls (e. income propensity to local sales 

dollar).         

Jaðarneysluhneigð er vægi útgjalda íbúa svæðisins af tekjum sínum til kaupa á vörum 

og þjónustu á svæðinu af heildarútgjöldum. Það er hlutfall hverrar krónu sem neytendur 

eyða innan hagkerfi svæðisins. Úfrá því má finna veltu sem lýsir hversu miklu 

starfsmenn útflutningsgreina eyða í staðbundna þjónustu (Vífill Karlsson, 2007).  

Launahlutfall er fundið út frá innflutningshneigð. Í innflutningshneigð felst að laun 

heimamanna eru aðeins hluti af staðbundinni veltu. Atvinnugreinar þurfa að flytja inn 

aðföng, greiða laun starfsmanna utan svæðisins og aðra þjónustu. Tekjur atvinnugreina 

fara því í einhverju hlutfalli í greiðslu á því sem greint hefur verið frá hér á undan. 

Launahlutfall er 1 að frádreginni innflutningshneigð (Vífill Karlsson, 2007). 

Sinclair & Sutcliffe (1978) settu síðan fram þá kenningu að til lengri tíma litið þá komi 

að því að heimamenn nýti sér auknar tekjur og sparnað í fjárfestingar á heimasvæði. 

Gera þeir ráð fyrir að mögulegt sé að finna út hlutfall þess sem heimamenn setja í 

(4.1) 

(4.2) 

(4.3) 

fjárfestingar og hægt að túlka sem fjárfestingahneigð. Þá er hægt að skilgreina 

tekjumargfaldarann til lengri tíma sem,(Karlsson, 2007) 

 

Til lengri tíma litið er heildartekjuauki , margfeldi heildartekjuauka í 

útflutningsgreinum  og langtímamargfaldarans þ.e. hlutfallsins. Breytan b er 

jaðarneysluhneigð, c er launahlutfall og d er fjárfestingarhneigð. Til skamms tíma yrði 

heildartekjuauki sama formúla og hér að ofan fyrir utan einn lið í jöfnunni, þ.e. bd. 

Vífill Karlsson (2007) útfærir skilgreiningu Lloyds og Dickens enn frekar. Fjármagna 

þarf rekstur opinbera geirans sem er meðal annars gert með tekjuskatti. Við það fæst 

nýtt einkaneyslufall, . Ráðstöfunartekjur eru túlkaðar sem Y(1-t) og 

cY(1-t) er sá hluti sem eytt er í einkaneyslu af ráðstöfunartekjum. Sparnaður er þá 

mismunurinn sem verður eftir af ráðstöfunartekjum. Eftir að einstaklingar hafa lagt í 

sparnað og greitt skatta verður innflutningur háður þeim tekjum sem eftir eru. Þá fæst 

nýtt fall fyrir innflutning,  , þar sem m stendur fyrir 

innflutningshneigð. Þetta tryggir að ekki er hægt að flytja inn meira en það sem neytt er 

á hverjum tíma. Við þetta breytist jafna 4.1 í, 

 

Út frá þessari jöfnu má finna margfaldarann, sem endurspeglar jaðaráhrif 

útflutningsgreina (X), á svæðaframleiðsluna/tekjur (Y). 

 

Þessi útfærsla á Keynesíska margfaldaranum getur hentað vel fyrir íslenskar aðstæður 

þar sem meta má margfaldarann á grundvelli takmarkaðra gagna. Oft getur verið erfitt 

að fá ítarleg gögn fyrir sveitarfélög (Vífill Karlsson, 2007).  

4.4.2 Útfærsla Keynesíska tekjumargfaldarans á Gaudí safnið  

Stuðst var við Keynesíska tekjumargfaldarann þegar verið var að meta áhrif nýs safns, í 

borginni Reus á Spáni, á tekjur svæðisins. Matið felst í því að meta áhrif af byggingu 

safnsins og áhrifin eftir að starfsemi þess myndi hefjast. Aðferðinni svipar mjög til 

þeirrar sem farið var yfir hér á undan en þó eru nokkrar aðrar áherslur. Hér verður farið 

yfir fræðilegan grunn aðferðarinnar sem beitt var þar. 

(4.4) 

(4.5) 



 

21 

Í grunninn er notuð sama jafna sem sýnir grunn-forsendur Keynesíska margfaldarans, 

 

þar sem tekjur (Y), er samtala einkaneyslu (C), fjárfestingar (I),  opinberra útgjalda (G), 

útflutnings (X), að frádregnum innflutningi (M). Áður en breyturnar eru nánar útskýrðar 

er gert ráð fyrir að fjárfesting, opinber útgjöld og útflutningur séu fastar, þ.e. I, G, og X 

eru óháð magni framleiðslu. Einnig er gert ráð fyrir að innflutningur sé í beinu samhengi 

við tekjustig hagkerfisins sem gefur okkur að, 

 

m er tengslin á milli innflutnings og tekna hagkerfisins.  

Þegar gert er ráð fyrir beinum skatti á tekjur og innflutning er hægt að líta svo á að 

einkaneysla (C) sé tengd tekjum (Y), þ.e. 

 

þar sem c er magn einkaneyslu, t er skattur og  er innfluttar vörur og þjónusta með 

tilliti til tekna hagkerfisins. Með því að nota skilgreininguna hér að ofan fáum við að 

tekjur svæðisins eru, 

 

 

 

Skilgreining þessi gerir kleift að sýna áhrif innstreymis fjármagns á heildartekjur 

hagkerfis með því að nota eftirfarandi jöfnu líkt og Brownrigg (1971) setti fram, 

 

þar sem ∆Y mælir breytingarnar á tekjustiginu og ∆k er innspýting tekna í hagkerfið, þ.e. 

margföldunarstofninn. Breytan m sýnir hlutfall innflutnings sem er ekki til lokaneyslu 

eða einkaneyslu. Tekið er tillit til leka fjármagns úr hagkerfinu með því að setja inn (1-

) þar sem  er hlutfall innstreymis sem fer strax aftur úr hagkerfinu.  

Hafa verður í huga að aðeins hluti af innstreymi fjármagns mun hafa  áhrif á hagkerfi 

svæðisins þar sem þjónusta og vörur geta verið fengnar frá aðilum utan svæðisins (Llop, 

e.d). 

(5.1) 

Út frá jöfnu 5.1 fáum við tekjumargfaldarann sem er táknaður með alpha α (Llop, 

e.d):      

 

Til að reikna heildaráhrif af byggingu nýs safns á ákveðið svæði, getum við skipt 

margföldunarstofninum ∆k í tvennt: 

 

þar sem  sýnir tekjuinnstreymi á meðan safnið er í byggingu og  er 

tekjuinnstreymi eftir að starfsemi hefur hafist. Heildaráhrifin er því jöfn áhrifum 

framkvæmdanna ∆  plús áhrif starfseminnar ∆ . Að því gefnu fæst jafna fyrir 

heildaráhrif nýs safns (Llop, e.d): 

  

Þessi Keynesíski tekjumargfaldari byggir á því að hluti af innstreymi fjármagns muni 

verða notaður í hagkerfi svæðisins sem mun leiða til aukinna tekna á svæðinu. Á sama 

tíma mun hins vegar hluti af þessum nýju tekjum fara út úr hagkerfinu. Margfaldarinn 

nær að fanga bein, óbein og afleidd áhrif af innstreymi fjármagnsins á hagkerfið (Llop, 

e.d).  

4.5 Aðfanga- og afurðargreining 

Leontief þróaði aðfanga- og afurðargreininguna (e. input-output analysis) í kringum 

1930 og hefur henni verið beitt á marga vegu, þar á meðal til að meta svæðisbundin 

áhrif (Armstrong & Taylor, 1993).  

Aðferðin byggir á einföldu grundvallaratriði: Framleiðsla á afurðum krefst aðfanga. 

Aðföngin eru af ýmsum toga, allt frá hráefni til þjónustu sem veitt er af heimilum, 

fyrirtækjum eða hinu opinbera. Þessir aðilar framleiða, veita þjónustu eða aðföng sem 

þeir síðan selja áfram til heimila, fyrirtækja, hins opinbera eða aðila utan hagkerfisins 

(Armstrong & Taylor, 1993).  

Aðfanga- og afurðagreining reynir því að sýna hvernig aðföng og afurðir tengjast 

innan hagkerfisins og sýna hvernig breyting á eftirspurn eftir afurðum svæðisins hefur 

áhrif á hagkerfið. Greiningin er almenn jafnvægisaðferð til að meta uppbyggingu 

hagkerfisins, sjálfstæði þess og efnahagslegu áhrifin af utanaðkomandi breytingum á 

(5.2) 

eftirspurn, til að mynda vegna breytinga á stigum eða mynstri á útgjöldum ferðamanna 

(Witt & Moutinho, 1995). 

Útflutnings- og þjónustugreinar eru brotnar upp í fleiri atvinnugreinaflokka og þar 

með verður hægt að greina margfeldisáhrif hvers flokks sem og heildarmargfeldisáhrifin 

(Vífill Karlsson, 2007).  

Við útskýringu á líkani Leontief  er mikilvægt að átta sig á muninum á aðfanga- og 

afurðartöflunni (e. input-output table) og aðfanga- og afurðarlíkaninu (e. input-output 

model).  

Aðfanga- og afurðartaflan, líka þekkt sem viðskiptataflan (e. transaction table), 

einblínir á flæði viðskipta milli mismunandi framleiðslugeira sem byggja upp hagkerfið. 

Töflunni er skipt upp í fjóra hluta (e. quadrants) (Witt & Moutinho, 1995). Hluti A er fylki 

af flæði viðskipta milli atvinnugreina innan svæðis. Hluti B er fylki frumaðfanga fyrir 

hvern atvinnugeira sem greint er frá í hluta A. Hluti C er fylki af lokaeftirspurn og hluti D 

er fylki sem sýnir kaup á fyrstu aðföngum fyrir hvern flokk í lokaeftirspurn (Witt & 

Moutinho, 1995). 

Tafla 1. Aðfanga- og afurðartafla. (Witt & Moutinho, 1995)(krónur) 

Kaup frá

Sala til 

ferðamanna-

iðnaðar

Millistigs 

eftirspurn 

dreifðra 

viðskipta 

Byggingar-

iðnaður
Loka eftirspurn Brúttó afurðir

Framleiðslu Hluti C

Ferðamannaiðnaður 8.000           14.000        4.000           14.000        40.000        

Dreifð viðskipti (önnur verslun) 8.000           4.000           40.000        28.000        80.000        

Byggingariðnaður 4.000           4.000           4.000           28.000        40.000        

Frumaðföng Hluti D

Innflutningur 4.000           8.000           12.000        16.000        40.000        

Vinnuafl 12.000        8.000           12.000        - 32.000        

Hagnaður 4.000           2.000           8.000           - 14.000        

Brúttó aðföng 40.000        40.000        80.000        86.000        246.000      

Hluti A

Hluti B

 

Í töflu 1 sjáum við dæmi um hvernig aðfanga- og afurðartaflan er uppsett. Í mörgum 

tilfellum er lokaeftirspurn flokkuð niður í opinberan geira og útflutning. Eins má 

sundurgreina dreifð viðskipti nánar eftir því sem við á.  

Taflan sýnir okkur að ferðamannaiðnaðurinn (lína 1) selur vörur og þjónustu fyrir 

8.000 kr.- til fyrirtækja sem eru í ferðamennsku, 14.000 kr.- til dreifðra viðskipta, 4000 

kr.- til byggingariðnaðar og 14.000 kr.-  til „lokaneytanda“. Leiðir það til lokasölu eða 

brúttó afurða að verðmæti 40.000 kr.-. Ef lesið er niður dálk 1 sést að ferðamenn kaupa 

vörur og þjónustu að andvirði 8.000 kr.- hjá fyrirtækjum í ferðamannaiðnað o.s.frv.  

Nokkur mikilvæg atriði þarf að hafa í huga þegar taflan er sett upp. Í fyrsta lagi verða 

mismunandi atvinnugeirar að endurspegla svæðið að fullu og tilgang greiningarinnar. 

Líkanið þarf einnig að vera auðvelt að skilja. Þessi tvö atriði velta mikið á því hvaða gögn 

eru til staðar. 

Hægt er að lýsa viðskiptatöflunni með eftirfarandi jöfnu: 

 

þar sem  er heildar afurðir fyrir atvinnugrein (i),  er sala atvinnugreinar (i) til 

atvinnugreinar (j) og  er loka eftirspurn atvinnugreinar (i) (Witt & Moutinho, 1995). 

Viðskiptataflan getur verið mjög nytsamleg til að greina uppbyggingu hagkerfisins en 

til að geta nýtt hana sem nothæft líkan þarf að breyta mælikvörðum A og B í tæknilega 

stuðlað fylki. (e. technical coefficients matrix). 

Tafla 2. Tæknileg stuðlatafla (Witt & Moutinho, 1995). 

Ferðamannaiðnaður Dreifð viðskipti Byggingariðnaður

Framleiðslu

Ferðamannaiðnaður 0,20 0,35 0,05

Dreifð viðskipti (önnur verslun) 0,20 0,10 0,50

Byggingariðnaður 0,10 0,10 0,05

Frumaðföng

Innflutningur 0,10 0,20 0,15

Vinnuafl 0,30 0,20 0,15

Hagnaður 0,10 0,05 0,10

Brúttó aðföng 1 1 1  

Eins og sjá má í töflu 2, felst það í að deila í hvern reit með heild samsvarandi dálka. 

Með þessu inniheldur hver dálkur reiti sem sýna hlutfall keyptra aðfanga frá hverjum 

hinna framleiðslugeira og frumaðfanga. Dálkarnir hafa því allir summuna 1 (Witt & 

Moutinho, 1995).  

Nauðsynlegt er að umbreyta stuðlatöflu yfir í andhverft tæknifylki (e. inverted 

technology matrix), oft kallað andhverft Leontief. Ný fylki sýna þá bæði bein og óbein 

áhrif breytinga, í hverjum flokki, af loka eftirspurn. Sýnt er með fylkjaalgebru að, 

þar sem X er n x 1 vektor af brúttó afurðum þ.e. vektor tekna n fjölda þjónustugreina, I 

er samræmt fylki,  er n x n fylki tæknilegra stuðla, þ.e. fylki jaðarneysluhneigðar 

hverrar útflutningsgreinar, Y er n x 1 vektor lokaeftirspurnar eða vektor tekna 

óskilgreinds fjölda útflutningsgreina. Sviginn  er andhverft tæknifylki þ.e. fylki 

margfaldaranna (Armstrong & Taylor, 1993) (Vífill Karlsson, 2007). 

Til þess að finna bein, óbein og afleidd áhrif breytinga á útgjöldum ferðamanna þarf 

að taka tekju- og neyslu-raðir og dálka með í andhverfa tæknifylkið. Sé það ekki gert eru 

einungis beinu og óbeinu áhrifin fundin (Witt & Moutinho, 1995). 

4.6 Sértæka líkanið 

Archer og Owen aðlöguðu Keynesíska margfaldaralíkanið að því að meta heildaráhrif af 

útgjöldum ferðamanna á ákveðnu svæði. Sértæka líkanið (e. Ad hoc model) ber það heiti 

vegna þess að það er þróað eftir því hvaða svæði er til skoðunar (Ritchie & Coeldner, 

1994).          

Sértæka líkanið einblínir á tekjur sem verða til á ákveðnu svæði vegna fyrstu útgjalda 

ferðamanna í gegnum neysluhegðun íbúa svæðisins og er þannig lýst af Fletcher og 

Archer (Ritchie & Coeldner, 1994),  

 

þar sem AHM er gildi sértæka margfaldarans, A er hlutfall útgjalda ferðamanna sem 

verður eftir þegar fyrsti lekinn úr hagkerfinu hefur átt sér stað, B er hlutfall af tekjum 

íbúa svæðisins sem eytt er innan svæðisins og C er hlutfall af útgjöldum íbúanna sem 

verða að tekjum í hagkerfinu. Til er nánari nálgun sem er notuð fyrir einstök svæði, 

 

þar sem gildi sértæka margfaldarans , er hlutfall samtölu tegunda ferðamanna 

(i) og tegunda af atvinnugreinum sem þjónusta ferðamenn beint (j), af margfeldi 

hlutfalls af heildarútgjöldum hverrar tegundar ferðamanna (Q), hlutfalli af 

heildarútgjöldum ferðamanna í hverri atvinnugrein (K) og beinum og óbeinum tekjum 

sem verða til við eyðslu hverrar krónu í hverri atvinnugrein (V). Teljaranum er síðan deilt 

með einum mínus margfeldi jaðarneysluhneigðar íbúa svæðisins (c), af summu 

tegundum atvinnugreina, af margfeldi hlutfalls heildarútgjalda íbúa í neyslu af hverri 

(7.1) 

(7.2) 

atvinnugrein (X), hlutfalli af X sem eytt er innan svæðisins (Z) og (V) (Ritchie & Coeldner, 

1994).  

Sértæka líkanið greinir því áhrif útgjalda mismunandi tegunda ferðamanna í 

mismunandi gerðum af atvinnustarfsemi sem tengd er ferðaþjónustu í gegnum bein og 

óbein áhrif tekna sem verða til innan þeirra. Nefnarinn í jöfnu 7.2 er mælikvarði á leka 

úr hagkerfinu með tilliti til jaðarneysluhneigðar (Ritchie & Coeldner, 1994).  

4.7 Kostir og gallar 

Grunnmargfaldaralíkanið: Elsta, hagnýtasta og einfaldasta líkanið til að meta 

heildarhegðun hagkerfis. Erfiðasta en jafnframt mikilvægasta vandamálið við 

grunnmargfaldaralíkanið er að skilgreina grunninn, þ.e. þann hluta framboðs sem varið 

er í  útflutning. Aðferðir sem hafa verið mótaðar til að skilgreina grunninn skortir oft 

fræðileg rök og engin þeirra virðist eiga uppruna sinn í eiginleikum margfaldarans sjálfs 

(Brown, Coulson, & Engle, 1992). Armstrong & Taylor (1993) benda líka á að ekki er gert 

ráð fyrir að útflutningsgreinin geti verið byggð upp á mismunandi framleiðslugreinum. 

Líkanið er einungis til þess fallið að finna áhrif á atvinnu en ekki tekjur (McCann, 2001).  

Keynesíski margfaldarinn: Þrátt fyrir að Keynesíski margfaldarinn sé frekar einfaldur 

og góð nálgun á margföldunaráhrif ákveðins svæðis þá hefur hann nokkra veikleika. 

Armstrong & Taylor (1993) nefna nokkur atriði sem helstu veikleika. 

Í fyrsta lagi tekur margfaldarinn ekki til takmarkana á afkastagetu hagkerfisins, t.d. 

með aukinni eftirspurn eftir vörum, myndu framleiðendur frekar hækka verð eða færa 

aukna framleiðslu út af svæðinu til annarra fyrirtækja. Leiðir það til aukins innflutnings 

og ætti að lækka margfaldarann (Armstrong & Taylor, 1993).  

Í öðru lagi er gagnrýnt að margfaldarinn leyfir ekki að taka tillit til áhrifa annarra tengdra 

svæða á margfeldisáhrifin vegna breytinga á tekjum tengdra svæða við innflutning 

hagkerfisins á vörum frá þeim svæðum (Armstrong & Taylor, 1993).  Lloyd og Dickens 

hafa hins vegar bætt úr þessum veikleika með því að taka innflutt aðföng beint inn í 

líkanið (Vífill Karlsson, 2007). 

Í þriðja lagi er margfaldarinn venjulega fundinn með því skilyrði að tíminn sé strjáll í 

stað þess að vera samfelldur. Sinclair og Sutcliffe komu með lausn að því með að gera 

þyrfti ráð fyrir fyrsta og annars stigs margfeldisáhrifum og bættu við líkanið 

langtímaáhrifum vegna innspýtingar í hagkerfið (Armstrong & Taylor, 1993). 

Að lokum gagnrýndu þeir að margfaldarinn sýndi einungis heildarmynd af áhrifum 

innspýtingar á hagkerfið. Mikilvægt væri hins vegar að greina áhrif einstakra 

atvinnugreina á hagkerfið. 

Aðfanga- og afurðagreining: Hefur mikið forskot á aðrar greiningar og líkön vegna 

innri stöðuleika. Öll áhrif vegna mismunandi breytinga á lokaeftirspurn eru tekin með í 

reikninginn (Armstrong & Taylor, 1993). Rannsakendur geta aðlagað líkanið til að veita 

frekari upplýsingar um sjálfstæðar atvinnugreinar og gerir þeim kleift að meta bein, 

óbein og afleidd áhrif (Witt & Moutinho, 1995). 

Greiningin gefur okkur gagnorða og ítarlega innsýn í samofinn vef 

framleiðslutenginga sem eru á milli atvinnugreina svæða. Undir venjulegum 

kringumstæðum gerir líkanið okkur kleift að rekja áhrif á afurðir, atvinnu og tekjur vegna 

utanaðkomandi breytinga á hagkerfinu með nákvæmni (Armstrong & Taylor, 2000).  

Greiningin er þó ekki gallalaus og án veikleika. Hún er mjög flókin og kostnaðarsöm 

vegna þess gífurlega magns gagna sem þarf að afla. Greiningin útilokar oftast að 

framboðsþvinganir geti verið til staðar, þ.e. gerir ráð fyrir offramboði í öllum þáttum 

markaðarins (Armstrong & Taylor, 1993). Flest líkönin eru í raun tölfræðigreiningar og 

greina ekki sérstaklega tímaskekkjur sem geta stafað á milli upphafsútgjalda og heildar 

margfeldisáhrifa (Ritchie & Coeldner, 1994) 

Sértæka líkanið: Vel sniðið að því að meta áhrif á ákveðnu svæði og krefst talsvert 

mikilla gagna sem aflað er með könnunum. Þó krefst líkanið ekki jafn mikilla gagna og 

aðfanga- og afurðargreiningin og getur því verið góður kostur ef ekki eru til staðar 

nægjanlegar upplýsingar og kostnaður má ekki vera of mikill (Witt & Moutinho, 1995). 

Flecther og Archer segja að gæði og yfirburðir aðfanga- og afurðagreingarinnar yfir 

sértæka líkanið séu mjög mikil út frá rökvísis sjónarmiði og gefi nákvæmari niðurstöður 

(Ritchie & Coeldner, 1994). Hins vegar er það mikill ókostur hversu mikilla gagna það 

þarfnast og hversu dýrt það er í framkvæmd (Mathieson & Wall, 1982).  

5  Garðarshólmur 

Garðarshólmur er menningar- og fræðasetur sem staðsett verður við höfnina á Húsavík. 

Garðarshólmur er í eigu sveitarfélagsins Norðurþings og Norðursiglingar, 

hvalaskoðunarfyrirtækis á Húsavík. Fara  þau með jafnan hlut félaginu. (Garðarshólmur, 

2012). Einnig hefur Evrópusambandið styrkt verkefnið, úr sjóðum sínum, til að standa 

straum af kostnaði við undirbúning verkefnisins (Sigurður Eyberg, munnleg heimild, 

15.apríl,2013). 

Starfsemi Garðarshólma má skipta í þrennt: Í fyrsta lagi sýningu fyrir ferðamenn sem 

fjallar um sjálfbæra notkun á náttúrulegum auðlindum.  Annar þáttur starfseminnar 

verður sýningarsalur fyrir tímabundnar sýningar, ráðstefnur og aðrar uppákomur. Í 

þriðja lagi verður starfrækt kaffihús og mun rekstur þess verða leigður út 

(Garðarshólmur, 2012).     

Sýn Garðarshólma er að verða 

miðstöð sem færir þekkingu til 

almennings og ferðamanna sem koma til 

Húsavíkur og til skóla og námsmanna 

sem heimsækja miðstöðina til að 

fræðast  um sjálfbært líferni í fortíð, 

nútíð og framtíð. Skapa á þekkingu í 

samstarfi við fræðslustofnanir, háskóla 

og aðra sem tengjast sjálfbærri stjórnun 

auðlinda.         

Verkefnið miðar einnig að því að stuðla að svæðisbundnum áhrifum, skapa ný störf í 

ferðamennsku og þjónustu við hana s.s. fólksflutninga, gistingu, veitingastaði og fleira. 

Einnig mun miðstöðin auka á fjölbreyttara starfsumhverfi með rannsóknum þar sem hún 

á að laða að sér innlenda sem erlenda fræðimenn.  

Eitt af markmiðum verkefnisins er að auka fjölbreytni afþreyingar fyrir ferðamenn og 

styrkja stoðir ferðaþjónustunnar á svæðinu sem er að miklu leyti byggð á hvalaskoðun.  

Mynd 2. Garðarshólmur 

Með aukinni afþreyingu er von bundin við að ferðamenn eyði lengri tíma á svæðinu og 

að fleiri ferðamenn hafi þar næturvist (Garðarshólmur, 2012).  

Garðarshólmur mun starfa sem sjálfseignarstofnun og ekki vera rekinn í 

hagnaðarskyni (e. non-profit organisation) (Brynhildur Benediktsdóttir, Jónína M. 

Guðnadóttir og Kristín Flygenring, 2000). Samkvæmt lögum um tekjuskatt þurfa 

sjálfseignarstofnanir ekki að greiða tekjuskatt ef hagnaði er varið til almenningsheilla og 

hafa það að helsta markmiði samkvæmt samþykktum sínum (Lög nr. 90/2003). 

Samkvæmt viðskiptaáætlun Garðarshólma mun miðstöðin vera undanþegin tekjuskatti 

og virðisaukaskatti (Garðarshólmur, 2012). 

6  Efnahagsleg áhrif Garðarshólma 

Við mat á efnahagslegum áhrifum verkefnis verður að horfa til hinna ýmsu þátta og geta 

þeir verið misjafnir eftir því hverskonar starfsemi á að meta áhrif af. Í tilfelli 

Garðarshólma höfum við starfsemi sem byggist á aðsókn ferðamanna að mestu leyti. 

Nauðsynlegt er því að átta sig á hvaða þætti ferðamenn sem heimsækja Garðarshólma 

hafa áhrif á. Til að geta sýnt fram á hver áhrif ferðamanna á hagkerfið eru þarf að 

ákveða hvaða aðferð henti best við matið. Velja verður út frá þeim gögnum sem eru til 

staðar, tíma, kostnaði og hversu vel hún hentar svæðinu sem verið er að skoða. 

Skoðaðir voru kostir og gallar þeirra aðferða sem fjallað hefur verið um hér á undan. 

Niðurstaðan er sú að hentugast þykir að notast við Keynesíska tekjumargfaldarann við 

að meta efnahagsleg áhrif Garðarshólma á svæðisbundna hagkerfið. Stuðst verður við 

sömu útfærslu og notast var við á Gaudí safnið á Spáni. Skortur á nægjanlegum 

upplýsingum fyrir sértæka líkanið og aðfanga- og afurðargreiningu  kemur í veg fyrir að 

hægt sé að nota þau. Með útfærslu Keynesíska tekjumargfaldarans getum við sýnt fram 

á áhrifin af uppbyggingu og starfstíma safnsins og vegur það mikið við ákvörðunina sem 

og að hann er mun einfaldari í notkun heldur en sértæka líkanið og aðfanga- og 

afurðargreiningin.  

Hér á eftir verður því farið yfir þau atriði sem þarf að skoða til að meta efnahagslegu 

áhrifin af Garðarshólma og felast þau í að finna tekjumargfaldara hagkerfisins, 

efnahagsleg áhrif á framkvæmdastig og starfstíma Garðarshólma. Að lokum verða 

heildaráhrifin leidd út og niðurstöður túlkaðar. 

6.1 Tekjumargfaldari hagkerfisins 

Keynesíski tekjumargfaldarinn hefur verið valinn til að kanna efnahagsleg áhrif 

Garðarshólma á sveitarfélagið Norðurþing. Margfaldarinn mun sýna okkur hvernig 

innstreymi fjármagns inní hagkerfi sveitarfélagsins leiðir til aukinna áhrifa sem breyta 

fyrsta innstreymi fjármagnsins í auknar tekjur innan sveitarfélagsins. Auknu áhrifin er 

hægt að meta með jöfnu (5.1). 

Til að geta notað margfaldarann þurfum við því að finna gildi allra þátta í jöfnu 

margfaldarans, þ.e.a.s. t, , m og c. Vegna skorts á gögnum til að finna gildi breytanna 

fyrir sveitarfélagið þarf að meta breytur margfaldarans út frá upplýsingum um Ísland. 

Gert er þá ráð fyrir að hagkerfi Norðurþings svipi mjög til hagkerfis Íslands í heild. Hafa 

verður hins vegar í huga að í flestum tilvikum er margfaldari svæðisbundinna hagkerfa 

minni en hagkerfi þjóða (Armstrong & Taylor, 1993). Stuðst er við útleiðslu Marie Llop 

(e.d) á áhrifum Gadí safnsins á borgina Reus og hvaða breytur eru notaðar til að finna 

gildi breytanna. 

Tengsl milli skatta á tekjur og hagnað einstaklinga (Hagstofa, 2013c) og vergrar 

landsframleiðslu (Hagstofa, 2013b) gefa okkur gildi breytunnar t, (tölur í milljónum 

króna), 

 

Hlutfall einkaneyslu innfluttra vara af vergri landsframleiðslu gefur ,  

 

Til einkaneyslu innflutnings teljast unnar og óunnar matvörur, unnið eldsneyti og 

olíur, varanlegar, hálf- og óvaranlegar neysluvörur (Hagstofa, 2013a). Þessar tölur 

byggjast á innflutningi ársins 2012 og gefur okkur einungis nálgun á hver einkaneysla á 

innflutningi gæti hafa verið. 

Breytan m sýnir tengsl innflutnings og vergrar landsframleiðslu. Gera verður ráð fyrir 

því að m hafi einungis að geyma innflutning sem ekki er notaður í einkaneyslu. Búið er 

að gera ráð fyrir þeim þætti í breytunni hér á undan (Llop, e.d). 

 

Tengsl milli lokaneyslu einkaaðila og vergrar landsframleiðslu eru sýnd með gildi 

breytunnar c, 

 

Þegar búið er að finna þessar breytur getum við loks fundið tekjumargfaldarann α, 

Gildið úr þessari jöfnu segir okkur það að hver króna sem kemur inn í hagkerfið eykur 

heildartekjur um rúmlega 1,2 krónur. Margfeldisráhrif nýs safns á hagkerfi 

sveitarfélagsins mun því vera 20,7% af beinni innspýtingu fjármagns í hagkerfið (Llop, 

e.d). Sé miðað við gildi sem fengin hafa verið í mati á svæðisbundnum margföldurum 

(1,19-1,7) (Brownrigg, 1971), þá er hann innan þeirra marka og í lægri kantinum. 

6.2 Efnahagsleg áhrif á framkvæmdastigi 

Framkvæmdastig safnsins felst í kaupum eða skiptum á gamalli verksmiðju þar sem 

safnið á að standa, hönnun nýbyggingarinnar, smíði byggingarinnar og kostnaði 

tengdum stjórnun á henni. Einnig telst með uppsetning sýningarinnar. Heildarfjárfesting 

vegna safnsins nemur í heild tæplega 612 milljónum króna.1 

Upplýsingar um heildarkostnað vegna safnsins eru fengnar úr viðskiptaáætlun 

Garðarshólma (2012). Mikilvægt er að geta áttað sig á því hversu hátt hlutfall af 

heildarkostnaði við bygginguna fer til aðila innan sveitarfélagsins. Veltur það mikið á því 

hver það er sem fær úthlutað verkinu, hvort það sé fyrirtæki sem staðsett er í 

sveitarfélginu eða fyrirtæki sem er utan þess og vinnuaflið því ekki búsett í 

sveitarfélaginu. Ekki er vitað hvað mun verða í tilfelli Garðarshólma, en hér verður gert 

ráð fyrir að fyrirtæki innan sveitarfélagsins muni fá verkinu úthlutað. Leitað var til 

sérfróðs aðila til að meta hversu mikið af heildarkostnaði byggingarfyrirtækis myndi vera 

greiddur til aðila utan sveitarfélagsins, þ.e. meta fyrsta leka úr hagkerfinu,  . Hlutfallið 

sem gert er ráð fyrir að haldist innan sveitarfélagsins við smíði byggingarinnar er 70% en 

30% fara strax út úr hagkerfinu (Sigmar Stefánsson, munnleg heimild, 8.apríl,2013). 

Einnig fengum við sérfróðan aðila til að meta hversu stór þáttur af hönnun 

byggingarinnar fór fram í sveitarfélaginu eða 15%, og hve hátt hlutfall uppbyggingar á 

sýningunni, þ.e. 70% mun fara til aðila innan sveitarfélagsins (Sigurður Eyberg, munnleg 

heimild, 15. Apríl, 2013). Hlutfallsleg skipting gerir það að verkum að við getum sýnt þá 

fjárfestingu sem mun hafa áhrif á sveitarfélagið, , í töflu 3. 

                                                      

1
 Hér er miðað við að gengi krónu á móti evru sé 156 

Tafla 3. Útgjöld vegna uppbyggingar Garðarshólma í krónum. 

 

Niðurstöður töflunnar sýna okkur að 66,79% (408.626.400 krónur) af 

heildarfjárfestingunni mun koma inn í hagkerfi svæðisins. 

Heildartekjur sem verða til í sveitarfélaginu Norðurþingi vegna framkvæmdastigs 

menningar- og fræðasetursins Garðarshólma er hægt að meta á eftirfarandi hátt: 

 

Þetta sýnir að framkvæmdir vegar Garðarshólma skapa 493.211.054 kr.- tekjur fyrir 

hagkerfi sveitarfélagsins, sem samsvarar til 80,61% af heildarfjárfestingu verkefnisins. Út 

frá þessum upplýsingum getum við túlkað sem svo að óbeinar og afleiddar tekjur af 

uppbyggingu Garðarshólma séu 84.584.654 kr.-. 

6.3 Efnahagsleg áhrif á starfstíma Garðarshólma 

Seinni hlutinn við mat á efnahagslegum áhrifum Garðarshólma felst í að meta þau áhrif 

sem verða til vegna starfsemi setursins. Matið felst í tveimur þáttum, í fyrsta lagi að 

meta hver áhrifin eru vegna starfseminnar sjálfrar og í öðru lagi að meta þau áhrif sem 

verða vegna dvalar ferðamanna á svæðinu vegna heimsóknar í safnið. Greina þarf þær 

tekjur sem verða til vegna starfseminnar í eitt ár  og útfrá þeim metum við 

langtímaáhrif miðað við áætlaðan starfstíma Garðarshólma (Llop, e.d). 

Við mat á áhrifunum eru settar fram tvær áætlanir um hve margir ferðamenn munu 

sækja safnið, annars vegar bjartsýna spá sem gerir ráð fyrir 24 þúsund gestum og hins 

vegar svartsýna spá sem gerir ráð fyrir 14 þúsund gestum í safnið. Viðskiptaáætlun 

Garðarshólma gerir ráð fyrir 18 þúsund gestum. 

Á starfstíma Garðarshólma mun starfsemin skila aukinni atvinnustarfsemi á svæðinu 

á tvo vegu. Í fyrsta lagi mun Garðarshólmi ráða til sín starfsfólk og kaupa vörur og 

þjónustu (Llop, e.d). Í öðru lagi mun safnið hafa einhver áhrif á dvalartíma ferðamanna 

og laða að sér nýja ferðamenn á Húsavíkursvæðið. Áhrifin af því munu að einhverju leiti 

auka eftirspurn á þjónustu, s.s. gistingu, veitingastaði og verslun. Því þarf að meta áhrif 

þessara tveggja þátta til að geta metið heildar efnahagsleg áhrif vegna starfsemi 

Garðarshólma á Norðurþing. 

Í töflu 4 er sýnt innstreymi  peninga á einu ári vegna starfsemi Garðarshólma og er 

henni skipt upp eftir eftirspurn vegna  starfsemi safnsins og eftirspurnar vegna dvalar 

ferðamanna á Húsavík. 

Tafla 4. Útgjöld fyrir starfsár hjá Garðarshólma, í krónum. 

 

Starfsemi Garðarshólma: Upplýsingar um útgjöld vegna starfsemi Garðarshólma eru 

fengnar úr viðskiptaáætlun þess. Í efri hluta töflu 4 sést að gert er ráð fyrir sama 

kostnaði í flestum þáttum hvort sem um bjartsýnan eða svartsýnan fjölda ferðamanna 

er að ræða. Allir þættir starfseminnar eru með fastan kostnað fyrir utan almenna 

starfsmenn og ræstingar. Út frá viðskiptaáætlun safnsins var fundið út að gert er ráð 

fyrir einum starfsmanni á hverja 6 þúsund gesti. Starfsmannakostnaður er því 

breytilegur eftir því hve margir ferðamenn koma á safnið. Fyrir bjartsýna spá er gert ráð 

fyrir fjórum starfsgildum en einungis  2,5 starfsgildum í svartsýnu spánni. 

Ræstingarkostnaður er einnig breytilegur eftir fjölda gesta og er gert ráð fyrir að sá 

kostnaður sé 65 krónur á hvern gest. 

Við mat á svæðisbundnu áhrifunum er gert ráð fyrir að 85% af útgjöldum vegna 

starfseminnar skili sér inn í hagkerfi sveitarfélagsins. Hlutfallið er einungis viðmið og er 

það sagt 85% þar sem það er stefna Garðarshólma að eiga sem mest viðskipti við aðila á 

svæðinu. Heildarrekstrarkostnaður Garðarshólma nemur því 38.570.000 kr. í bjartsýnu 

spánni en 32.423.000 kr. í svartsýnu spánni. 

Ferðamenn sem dvelja lengur: Við mat á áhrifum ferðamanna sem dvelja lengur á 

svæðinu vegna tilkomu safnsins eru settar fram tvær mismunandi áætlanir um hlutfall 

þeirra sem munu dvelja lengur miðað við hverja spá, þ.e. bjartsýna og svartsýna. Unnið 

er út frá svæðisbundnum áhrifum og gert ráð fyrir að annars vegar 30% og hins vegar 

10% ferðamanna sem heimsækja safnið muni dvelja lengur. Við útreikning er gert ráð 

fyrir að heildarfjöldi þeirra sem dvelja muni lengur hafi áhrif á gistingu, verslun og 

veitingastaði. Ekkert haldfast liggur að baki þessum hlutföllum og eru þau eingöngu til 

viðmiðunar. Fjöldi þeirra sem myndi dvelja lengur miðað við bjartsýna spá yrði 7.200 

miðað við 30% og 2.400 miðað við 10%. Sé miðað við svartsýna spá myndu 4.200 dvelja 

lengur miðað við 30% en 1.400 miðað við 10%. 

Til að meta hve mikið ferðamenn sem dvelja lengur skila í auknum tekjum fyrir 

þjónustugreinar sem þeir nýta sér er stuðst við könnun Þekkingarnets Þingeyinga sem 

framkvæmd var til að meta hversu miklu ferðamenn eyddu í þjónustu  á Húsavík 

(Rannveig Guðmundsdóttir og Andri. Ívarsson, 2008). Tekin eru meðalútgjöld hvers 

einstaklings í þremur tegundum þjónustugreina þ.e. gistingu, verslun og veitingastaði. 

Meðalútgjöld hverrar tegundar þjónustugreinar eru margfölduð með fjölda ferðamanna 

miðað við hlutföllin 30% og 10% í hvorri spánni fyrir sig. Taflan sýnir svo hlutfallslegt 

meðaltal eftir bjartsýnni eða svartsýnni spá. 

Stuðst er við þessa aðferð þar sem áætla má að stór hluti ferðamanna sem koma á 

setrið breyti ekki eyðslu sinni og hafi því ekki áhrif á aukin útgjöld ferðamanna á 

svæðinu. Reynt er að sýna með aðferðinni hver áhrif Garðarshólma gætu í raun orðið á 

eyðslu ferðamanna sem dvelja lengur. 

Nýir ferðamenn:  Gera verður ráð fyrir að Garðarshólmi laði að sér ferðamenn sem 

annars hefðu ekki komið til Húsavíkur ef setrið væri ekki til staðar. Aðferðin við mat á 

áhrifum vegna nýrra ferðamanna er að mestu leyti sú sama og notuð er á ferðamenn 

sem dvelja lengur. 

Hlutföllin sem við gefum okkur fyrir nýja ferðamenn eru hins vegar 10% og 5%. 

Hlutföllin eru lág þar sem Garðarshólmi byggir að miklum hluta á þeim ferðamönnum 

sem koma til Húsavíkur af öðrum ástæðum.   

Nýir ferðamenn eru settir í tvo flokka, ferðamenn sem dvelja yfir nótt og ferðamenn 

sem eru bara á svæðinu hluta dagsins. Stuðst er við upplýsingar úr könnun 

Þekkingarnets Þingeyinga  þar sem fundin er meðalútgjöld næturgesta og daggesta á 

Húsavík (Rannveig Guðmundsdóttir og Andri. Ívarsson, 2008). Einnig er stuðst við 

könnun þekkingarnetsins þegar skipting næturgesta og daggesta er ákvörðuð, þar voru 

41% svarenda næturgestir en 59% daggestir. Taflan sýnir svo meðaltal hlutfallanna 10 

og 5 prósent eftir bjartsýnni og svartsýnni spá.     

Túlkun: Svæðisbundið sjáum við að heildarútgjöld ferðamanna velta mikið á fjölda 

þeirra. Á einu ári munu ferðamenn skila tæpum 37,8 milljónum króna sé miðað við 

bjartsýna spá en rúmlega 22 milljónum króna miðað við svartsýna spá og nemur 

svartsýna spáin 58% af bjartsýnu. 

Heildartekjur svæðisins á einu starfsári fáum við með að leggja saman bein útgjöld af 

starfsemi Garðarshólma og heildarútgjöld ferðamanna. Bein áhrif á einu starfsári 

Garðarshólma   eru því metin á bilinu 54.468.717 til 76.361.891 kr.- og er 

bjartsýna spáin 33% hærri en sú svartsýna. 

Sjá má að í töflu 2 kemur ekkert fram um tekjur Garðarshólma af ferðamönnum og 

ýmsum atburðum. Beinu tekjur Garðarshólma eru ekki teknar fram til að koma í veg fyrir 

að taka þær tvisvar með í útreikninginn en tekjurnar eru þegar sýndar í útgjöldum 

Garðarshólma. 

Þegar búið er að reikna heildartekjur svæðisins sem verða til vegna starfsemi 

Garðarshólma og útgjalda ferðamanna vegna dvalar á svæðinu er hægt að meta 

heildaráhrif eins árs á svæðið , fyrir báðar spárnar með eftirfarandi jöfnu fyrir 

bjartsýna spá: 

 

og fyrir svartsýna spá fáum við, 

Árstekjur sem verða til í hagkerfi svæðisins vegna starfsemi Garðarshólma vegna 

reglubundinnar starfsemi og breytinga í hegðun ferðamanna er á bilinu 65.743.607 til 

92.168.613 krónur, eftir fjölda ferðamanna sem heimsækja safnið og breytinga á 

hegðunarmynstri þeirra. 

6.4 Heildar efnahagsleg áhrif 

Heildar efnahagsleg áhrif er nú hægt að meta út frá áhrifum vegna uppbyggingar og 

starfsemi Garðarshólma. Til þess að meta áhrifin á heildarlíftíma Garðarshólma þurfum 

við að núvirða framtíðar tekjur svæðisins fyrir hvert starfsár setursins (Llop, e.d). Til að 

geta núvirt tekjustreymi Garðarshólma er nauðsynlegt að vita fjármagnskostnað 

setursins sem í flestum tilfellum er stuðst við veginn fjármagnskostnað (e. weighted 

average cost of capital). Í tilfelli Garðarshólma er ekki vitað hver hann er og því þarf að 

beita einhverskonar nálgun á mat á honum. Huga þarf að nokkrum atriðum við matið. Í 

fyrsta lagi er stefna setursins að fjármagna uppbygginguna eingöngu með eigin fé. Leiðir 

það til þess að ekki er hægt að styðjast við veginn fjármagnskostnað og er þá hægt að 

styðjast við CAPM líkanið (e. capital asset pricing model), sem er,  

 

þar sem  er vænt ávöxtun eða fjármagnskostnaður verkefnisins í þessu tilfelli,  eru 

áhættulausir vextir, β er beta félagsins og er mælikvarði á hversu næm starfsemin er 

fyrir hagsveiflum. Sviginn er svo áhættuálag markaðarins. Við ákvörðun um hvað 

áhættulausir vexti eigi að miða við var ákveðið að styðjast við kröfu á verðtryggt 

ríkisbréf, þar sem útreiknaða tekjuflæðið í köflunum hér á undan er reiknað á raunvirði 

ársins 2012 en ekki gert ráð fyrir verðbólgubreytingu. Krafa á lengsta verðtryggða 

ríkisbréfið (RIKS 21) er 2,22% (Lánamál, 2013).  

Við mat á betunni þarf hún að vera óvegin (e. unlevered) vegna þess að eingöngu er 

fjármagnað með eigin fé. Erfitt er að finna betu fyrir starfsemi ferðamannaiðnaðar en 

með því að styðjast við óvegna betu hótela í Bandaríkjunum sem er 1,21 (Damodaran, 

Betas by sector, 2013) tel ég að náist fínasta nálgun þar sem hótelstarfsemi er háð 

ferðamönnum líkt og Garðarshólmi. Áhættuálag markaða eru yfirleitt á bilinu 3-9% en 

meðaltal áhættuálags í heiminum síðastliðinn áratug er um 5% (Damodaran, 2012) og 

ætla ég að styðjast við það. Einnig tel ég að áhættuálagið þurfi að vera í lægri kantinum 

þar sem fjárfestar fá í raun enga beina ávöxtun á fjárfestingu sína.  Setjum þá inn í 

jöfnuna, 

 

Fjármagnskostnaður er því 8,27%. Samkvæmt viðskiptaáætlun er gert ráð fyrir að 

starfstími setursins sé 30 ár (Garðarshólmur, 2012). 

Heildaráhrifn eru því fundin á þann veg að, 

 

 

fyrir bjartsýna spá, og 

 

 

fyrir svartsýna spá. 

Heildartekjur fyrir hagkerfi svæðisins á 30 árum munu því liggja á bilinu 

1.280.619.691 til 1.597.110.963 kr. að núvirði, miðað við þau líkön sem sett hafa verið 

upp. 

6.5 Niðurstöður og umræða 

Niðurstöðurnar sýna að uppbygging og starfsemi menningar- og fræðaseturs á borð við 

Garðarshólma eru til þess fallin að geta aukið verulega atvinnustarfsemi í efnahagskerfi 

Norðurþings og aukið tekjur hagkerfisins. Í töflu 5 sjáum við samandregnar niðurstöður 

efnahagslegra áhrifa vegna uppbyggingu, rekstrarárs, starfstíma og samanlögð áhrif 

starfstíma og uppbyggingu Garðarshólma. 

Tafla 5. Samandregnar niðurstöður af mati á áhrifum af Garðarshólma, í krónum. 

 

Með þessu höfum við fengið svar við spurningunni hver efnahagsleg áhrif af 

Garðarshólma séu á sveitarfélagið Norðurþing. Niðurstaðan er sú að heildar efnahagsleg 

áhrif af uppbyggingu og starfstíma Garðarshólma liggja á bilinu 1,3 -1,6 milljarðar króna 

að núvirði.  

Við mat á þessum niðurstöðum verður að hafa nokkur atriði í huga. 

Tekjumargfaldarinn er fundinn út frá hagkerfi Íslands en ekki Norðurþings. Vegna skorts 

á gögnum þurfti að meta huglægt hversu mikið af rekstarakostnaði myndi skila sér inní 

hagkerfið. Sama á við um mat á þeim hlutföllum um hversu margir ferðamenn muni 

dvelja lengur og vera nýir inn á svæðið. Niðurstaðan var sú að hafa hlutföllin í lægra lagi 

en færa má rök fyrir því að þau ættu að vera hærri og hafa meiri áhrif. Mat mitt er að 

þau hlutföll sem notuð voru séu raunsæ þegar á allt er litið. Hafa verður einnig í huga að 

við mat á heildaráhrifum á 30 ára starfstíma Garðarshólma hefur það mikil áhrif með 

hvaða fjármagnskostnaði er núvirt. Eins verður að hafa í huga að mikið af þeim gögnum 

stuðst er við eru einungis úr áætlun á uppbygginu og rekstri Garðarshólma og gætu 

margir þættir og forsendur hennar breyst.  Óneitanlega hefur það sýnt sig undanfarin ár 

að starfsemi og fjárfesting í ferðamannatengdum atvinnugreinum á Íslandi hafa verið 

mikilvægir þættir í hagvexti og þróun svæðisbundinna hagkerfa sem og hagkerfi Íslands. 

Garðarshólmi mun því án nokkurs vafa styrkja og auka sveitarfélagið Norðurþing á 

marga vegu. 

7 Lokaorð 

Ljóst er að svæðahagfræði hefur skapað sér réttmætan sess innan hagfræðinnar. 

Mikilvægi þess að geta metið uppbyggingu svæðahagkerfa til að meta efnahasleg áhrif 

hefur aukist og hefur orðin aukin krafa meðal almennings að sýna frammá þau áhrif 

undanfarin ár.   

Eftir lestur ritgerðarinnar er það mín von að lesandinn hafi aukið þekkingu sína á því 

hvað felst í efnahagslegum áhrifum og hvaða leiðir megi fara til að finna þau.  

Farið var yfir helstu tegundir margfeldisáhrifa og aðferðir við mat á þeim. Í ljós kom 

að margar aðferðir eru til sem allar hafa sína kosti og galla. Í megindráttum var komist 

að því að aðferðirnar gefa okkur annaðhvort atvinnu- eða tekjumargfaldara en þó með 

mismikilli nákvæmni. Skortur á gögnum hefur mikil áhrif þar á og er því mikilvægt að í 

framtíðinni verði hægt að afla betri gagna um landshluta og sveitarfélög á Íslandi. 

Garðarshólmur, menningar- og fræðasetur var tekið fyrir og Keynesíska 

tekjumargfaldaranum beitt til að meta efnahagsleg áhrif af tilkomu setursins. 

Niðurstöðurnar gáfu til kynna að efnahagslegu áhrifin yrðu töluverð og Garðarshólmi 

myndi án vafa styrkja stoðir ferðaþjónustu og sveitarfélagagsins Norðurþings. Kemur 

bersýnilega í ljós að aukin afþreying sem leiðir til lengri dvalar ferðamanna geta haft 

víðtæk áhrif á hagkerfi svæðisins. Í ljósi aukins fjölda ferðamanna á Íslandi er afar 

mikilvægt fyrir sveitarfélag eins og Norðurþing að gera allt sem í þeirra valdi stendur til 

að stuðla að aukinni fjárfestingu í ferðaþjónustu í sveitarfélagin. Mun það án nokkurs 

vafa skila sér til baka í auknum tekjum fyrir sveitarfélagið sjálft og íbúa þess. Ekki má 

gleyma sér í því að laða að fjárfestingu í iðnaðarstarfsemi heldur verður að stuðla að 

fjölbreyttri atvinnustarfsemi sem skilar útflutningstekjum inn í sveitarfélagið.        

